
Quant impurtanta è la 
segirezza per nus?

DA CUSS. NAZIUNALA 
MAGDALENA MARTULLO

E veniments actuals met
tan chaussas evidentas 

tut sutsura. Co duain nus ir 
enturn cun in «aut privel 
d’attentats terroristics»? 
Tge duain nus pigliar a 
mauns cun il messadi a la 
staziun da Cuira «betg tut 
ils asilants èn uschia»? Per
tge ston policists a Basilea 
far quint andetgamain cun 
attatgas da la populaziun?

D ifferents interess e
conflicts hai gia adi

na dà. En nossa societad
marcada d’acceptanza e to
leranza empruvain nus d’i
gnorar quai. I para che
questa strategia fa naufra
gi. Senza surpigliar respon
sabladad, defender e far
valair nossa segirezza na
vegni betg ad ir. Nagin na
vul esser periclità sez cun
corp e vita u stuair temair
per ses confamigliars. La
moda da la smanatscha è
sa midada. En ils pajas da
guerra na datti pli naginas
fronts cleras, differentas
gruppas e represchentants
cumbattan en reuniuns al

ternantas. Schuldads cun
ina buna furmaziun e
cumbattants cun blera ex
perientscha da guerra tur
nan u immigreschan en
noss pajais ensemen cun il
moviment da fugitivs. Zo
nas senza dretg en las me
tropolas europeicas sa por
schan sco lieus da retratga
segirs. La probabilitad è
pitschna, però tuttina – il
privel spetga tranter da
nus. Per quel cas èn la po
litica e las forzas da segi
rezza preparadas insuffi
zientamain.

P rocurar per segirezza – 
quai è l’incumbensa dal 

stadi. La confederaziun ed 
ils chantuns ston s’adattar a 
la nova situaziun da segi

rezza. Dapi che Schengen/
Dublin è suspendì ston pu
spè ils singuls stadis surpi
gliar la controlla da cunfin. 
Cun augmentar il corp da 
guardia da cunfin da la 
Svizra da l’ost e cun prepa
rar l’armada sco sustegn fa 
Berna almain in pitschen 
pass en questa direcziun. 
Quai che reguarda il ser
vetsch d’infurmaziuns è la 
Svizra deplorablamain de
pendenta prest dal tuttafatg 
da l’exteriur. I vala da niz
zegiar inschignusamain las 
bunas relaziuns internaziu
nalas. Ils chantuns ston ga
rantir da pudair controllar 
e sa far valair era da gronds 
eveniments cun in corp da 
polizia bain armà ed imme
diat pront per l’acziun. Igl 
è pretensius d’agir en il rom 
da gronds eveniments, en 
in’atmosfera agitada, cun 
differentas culturas (ev. sen
za enconuschientschas lin
guisticas correspundentas). 
Il barat d’infurmaziuns ed 
il sustegn persunal tranter 
ils chantuns è indispensa
bel. Pertge: la tema è ina 
nauscha cussegliadra. Ussa 
ston ins realisar mesiras 
concretas!

� L’AURA

Pli e pli sulegliv
Situaziun generala: Ina zona da 
pressiun auta procura per aura 
stabila ils proxims dis.
Oz: La damaun per part surtratg. 
Silsuenter sulegliv. En il sid per 
gronda part sulegliv. Tempera
turas maximalas durant il 
di en il nord enfin 19 
grads, en il sid dal Tes
sin enfin 22 grads.
Prognosas: En il nord 
la sonda sulegliv. La dumen
gia sulegliv cun favugn, pli tard er 
uradis ed urizis. En il sid la sonda 
sulegliv, la dumengia variabel. 
Avantmezdi scleridas, silsuenter 
surtratg e la saira precipitaziuns. 
Temperaturas en l’entira Svizra 
enfin 24 grads.

Parmelin avess stuì infurmar
En l’affera da sulom da bajegiar 
avess il minister da defensiun 
Guy Parmelin stuì infurmar il 
cussegl federal ch’el possedia ina 
parcella agricula en zona da 
construcziun. A questa conclu
siun vegn il cussegl federal. 
Schebain Parmelin avess stuì 
s’abstegnair da la vusch pervi 

dad interess persunals resta pe
rò avert. Il mars era Parmelin 
s’engaschà activamain per ils 
privilegis per possessurs da ter
ren agricul. Lura era el sez anc 
cumproprietari d’ina vigna en il 
Vad. Uschia avess er el profità da 
tals privilegis, er suenter che la 
vigna è surdada a ses frar.

Dubel dumber da concurs
Ils emprims quatter mais da quest
onn han tut en tut 58 interpresas
stuì deponer la bilantscha. Il me
dem temp da l’onn avant eran quai
anc 30 interpresas.Quai resulta da
las novas cifras da la firma da cus
segliaziun Bisnode. En l’entira Sviz
ra è il dumber da concurs creschì

per 9% sin passa 1500. En egl dat
surtut che cunzunt firmas da las
branschas dependentas dal curs da
l’euro han stuì deponer lur bilan
tscha. Tranter auter er bleras firmas
en la gastronomia u er en la bran
scha da construcziun d’instruments
da precisiun.

Cunzunt interpresas dependentas dal curs da l’euro han stuì deponer la 
bilantscha. KEYSTONE

Hotel Piz Buin a Guarda en novs mauns
� (rtr) La successiun per in da 
totalmain dus hotels a Guarda è 
reglada. L’hotel Piz Buin vegn 
surdà en novs mauns. In mida-
ment dentant cun impediments.
11 hotels èn sin la glista da vendita
sulettamain en la regiun Engiadina
Bassa e Val Müstair. En la vischnan
ca da l’Uorsin han ins però chattà
ina soluziun per reglar la successiun
d’in hotel. Ils possessurs da l’hotel
Piz Buin a Guarda, Natalia e Hans-
Peter Rubi, han chattà in nov fitta
din per lur gestiun.

L’hotel Piz Buin, construì il
1947, è entant en in stadi ch’ins ha
d’investir raps per cuntinuar cun la
gestiun sin il medem livel. Las in
vestiziuns èn per part urgentas. Ma
las bancas sajan fitg restrictivas cun
dar raps per investiziuns en hotels,
ha declerà l’hoteliera da Guarda,

Natalia Rubi. Grazia al model ch’il
pèr Rubi ha elavurà per il futur da
l’hotel Piz Buin è la banca stada
pronta da sustegnair il project. En
tut vul ins investir 800000 francs
en la chasa a l’ur da la vischnanca da
Guarda cun totalmain 20 stanzas

per giasts. Las lavurs èn entant bu
namain finidas, la fatschada da
l’hotel ha ina nova colur, las chom
bras èn renovadas uschia che la clav
po vegnir surdada venderdi, ils 20
da matg 2016 als novs manaders da
l’hotel Piz Buin a Guarda.

L’onn 2007 ha Guarda fatg in stritg tras il quint dals hoteliers. RTR

